ТĂВАН КОСМОНАВТА
Кăлган А. 

Аслă Ленин партийĕ сана

Çитĕнтерчĕ çилçунат парса,

Партипе Çĕршывăм хушсанах,

Вĕçрĕн эс хăюллăн космоса.

Эс чăваш ачийĕ пулнăран,

Уйрăмах хавас тапать чĕре.

Паттăр та хастарлă Андриян,

Савăнтартăн чунтанах пире!

Мухтанатпăр пурте санпала!

Сан ятна ÿкермĕпĕр çĕре;
Утăпăр ялан малтан мала,

Сан пек паттăр пулăпăр ĕçре.

Вĕçрĕн эс Поповичпа пĕрле, 

Космосра вăл пулчĕ сан тăван. 

Тĕнчипе халь сирĕн ят кĕрлет,

Мухтава кăлартăр Çĕршыва.

Иксĕре сума суса паян

Саламлать çĕршыв чĕри—Мускав. 

Чап юрри янратăр ян та ян!
Емĕр-ĕмĕр чыс сире, мухтав!

